
        
            
                
            
        

    
	Ихсан Мустафа

	ТАЛИЙГААЧИЙН НАМАНЧЛАЛ 

	“УЛСЫН ХЭВЛЭЛИЙН ГАЗАР” Улаанбаатар хотноо 1987 онд эрхлэн хэвлүүлсэн “БАН НУТГИЙН МАРТА (арабын өгүүллэгүүд)” номоос

	Цогт охин тэнгэр сангийн захиалгаар Цагаан бамбарууш хэвлэлийн газарт 2024 онд цахим хэлбэрт хөрвүүлэв.

	ЦАХИМ НОМЫН САН: www.e-nom.mn

	 


⁂

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

ТАЛИЙГААЧИЙН НАМАНЧЛАЛ

	Орчуулсан Ч. Хүлэг

	 

	Зуны нэг шөнө би орон дээрээ суугаад хэвлэлд өгөхөөс өмнө надад үзүүлж байсан найз залуугийнхаа «Хүн ба дэвшил» өгүүллийг уншив. Агуулга сайтай сонирхолтой өгүүллэг байлаа.

	— Али! Хөршүүд маань чимээ алга, тэдэнд ямар нэг юм тохиолдоо юм болов уу? Арай ч ийм байдаггүй сэн гэж уншиж дуусаад ахдаа хэлбэл,

	— Тэсэж үз, одоохон сонсоно. Харин наадах чинь юуны тухай юм бэ? гээд Али гараа сунгав. — Сонирхолтой юм уу? гээд хэдэн мөр гүйлгэж хараад хойш нь тавьж, — Энэ ч миний уншдаг эд биш байна, хэтэрхий чамин бичиж гэв. 

	Яг энэ үеэр шимшал1 хөгжмийн намуухан уянгалаг, гунигтай, ядуугийн зовлон гунигийг хэлхсэн, нэгэн үе намсан, нэг үе огцом хангинасан ая сонсогдоход,

	— За тэр харав уу? гэж ах уулга алдав. — Жаахан хүлээж бай, гэж чамд эс хэл лүү? Харин чи нэг л итгэхгүй байл уу? гэв.

	Энэ аялгууг хөрш маань үнэхээр чадварлаг тоглож байв. Өнөөдөр яагаад шинэ ая тоглож байгаа юм бол? Юуны өмнө л тэдний хөгжмийн аянд бүжиглэх сэн гэж хорхой асдаг сан.

	Харин өнөөдрийн ая хайртай хархүүгийнхээ итгэлтэй биш болохыг мэдсэн хүүхний гаслах дуу лугаа адил уйлагнасан ажээ.

	Али бид хоёр дуугаа хураан чагнаж байгаад би өөрөө ч мэдэлгүй унтчихжээ.

	 

	* * *

	 

	Тунгалаг цэнхэр устай тэнгисийн эрэг дээр би зогсож байлаа. 

	Удаан уулзаагүй хос амрагууд учран, сарны гэрэл усан мандлыг хайртай хүүхнээ үнсэж буй амраг залуу шиг шуналтайяа үнсэнэ. Тэнгисийн усанд оддын туяа тусан гялалзах нь харанхуй дундах галт хорхой адил.

	Тэгтэл цонхигор, ядарсан царайтай, залуухан эмэгтэй зогсож харагдав. Тэр толгойгоо гэдийлгэн, гараа өргөж, тэнгэрт залбиран тэнгис рүү алгуурхан алхсаар байв. Түүнийг надтай зэрэгцэн ирэх үед «шөнө орой болсон хойно энэ бүсгүй тэнгисийн эрэг дээр юугаа хийж ганцаараа яваа юм бол?» гэж бодлоо.

	Эмэгтэй уйлж байлаа. Харуй бүрийн гялалзах шүүдэр шиг нулимс хацрыг нь дагаж урсана. Тэр уй гашууд автан ямар нэгэн юм ярьж, гараа сунган залбирсаар явна.

	Би түүнийг чих тавин чагналаа.

	— Ээ тэнгэр минь! Үхэх совин татсаар есөн сар боллоо. Зүү шиг өргөс зүрхийг нэвт хатгана. Есөн сарын турш үхлээ хүлээхдээ Аллах чамаас есөн сар гуйлаа! 

	Би яагаад ийм хувь заяагүй байгаа юм бэ? Мөнгө төгрөгөөр хордсон, хар амиа бодсон энэ ертөнцөд угаасаа төрөөгүй байсан бол дээр байжээ. Ай Аллах! Энэ зовлонт үхэлд түлхсэн харгис хэрцгий нөхрөөс минь миний өшөөг авч өгөөч! Есөн сар уйлан хайлж, нулимсаа асгаруулсаар төрөх өдрөө хүлээлээ. Энэ тухай бодох тусам төрөх, үхэх хоёр зэрэгцэнэ гэхээс айхгүй байхын арга алга.

	Аллах тэнгэр минь! Би чамайг яаж хилэгнүүл ээ вэ? Үхэх өдрөө амьд сэрүүн ахуйдаа мэдрэхийн аймшигт зовлонг надад яалаа гэж тохооно вэ?

	Гэрлэсний дараах тэр муу ёрын өдрийг мартаж чадахгүй юм. Тэр өдөр бие эвгүйцээд байхаар нь эмчид үзүүлсэнд намайг төрж чадахгүй хүн байна, төрвөл амь насанд аюултай гэдэг юм байна. Иймээс та энэ зовлонгоос ангижрахын тулд ердөө нэг үрэл эм уугаад л болох нь тэр гэж эмч хэллээ.

	Үхлээс аврагдах боломж байгааг сонсоод би хязгааргүй их баярлаж, нэгэнт үр хүүхэдтэй байх хувь заяа байхгүйгээс хойш, нэг л үрэл залгих юу ч биш гэж бодож билээ. Гэвч эрт баярлажээ. Манай нөхөр намайг зэмлэн «Хангалуун амьдралтай айл өрх үр хүүхэдгүй байхыг чи хаана харав аа? Өв хөрөнгөө үлдээх үр хүүхэдгүй намайг орхих гэж яаж бодов? Өв хөрөнгөө би хэнд үлдээх болж байна? Хөгшин эхдээ юу, эсвэл бүдүүн дүүдээ үлдээх хэрэг үү? Энэ эмч шиг юм буруу ч мэдэж байгаа юм бил үү? Чи юунд тэгтлээ итгэ ээ вэ? Эмч нар ер нь дэмий юм донгосож л байдаг, яг амьдрал дээр болохоор өөр л байдаг. Би л үүнийг чинь хэрхэвч зөвшөөрөхгүй. Тийм л юм бол өөр эмчид очъё» гэж нөхөр маань эрс татгалзлаа.

	Тэгээд ч намайг өөр эмчид үзүүлэв. Анхны эмчийн хэлсэн болгоныг няцаалгахын тулд түүнийг хахуульдсаныг би ойлгов. Аллах минь! Би юу хийх ёстой вэ? Гашуун нулимсаа асгаруулан байж эмийн үрэл хэрэглэхийг зөвшөөрөөч гэж нөхрөөсөө сөгдөн гуйлаа. Тэгэхэд нөхөр маань ухаан алдах шахаж, «Хэрэв чи эм хэрэглэх юм бол чамд үр хүүхэд гэж ерөөсөө байхгүй болно. Тэгвэл би чамаас сална. Би үр хүүхэдтэй л болох гэж чамтай суусан» гэж хилэгнэн дайрлаа.

	За яах вэ, хараал идмэр, түүгээрээ л болог! Намайг хүн биш, энэ ертөнц дээр хүүхэд үйлдвэрлэдэг машин гэж боджээ.

	Дөрвөн сар өнгөрч, гэдэс дэх хүүхэд хөдөлж эхлэхэд үхэх цаг минь ойртлоо гэдгийг би ойлгож байлаа. Миний хувьд амьдрал тэр аяараа там болж хувирлаа.

	Төрөх өдөр боллоо. Миний зовлонт үхлийн өдөр ирэхэд би юу хийж чадах бил ээ дээ. Миний хувь заяа ийм л байсан юм даа...

	Би бүр гайхаж хоцров. Энэ чинь юу болж байна вэ? Зүүд үү? Аль эсвэл үнэн үү? Зэрлэгээр улангасан эцсийн удаа тэнгэр өөд гараа өргөн залбирч байгаа эмэгтэйг харав. 

	Тэр:

	— Аллах аа, миний өмнөөс энэрэх сэтгэлгүй нөхрийг минь шийтгээрэй! Надад Аллах чамаас өөр хамгаалагч байхгүй шүү гэж хашхирав.

	Энэ үед мөнөөх эмэгтэйд ойртон түүнийг сугадан авч байгаа бүдэг бадаг хоёр бараан юмыг би ажиглав. Түүний нэг нь

	— Арчаагүй амьтан авсан дотроос босож бурханд нүглээ наманчлахаар иржээ. Аугаа их шүүх өдрийг хүлээж чадсангүйеэ гэж хэлэх нь дуулдав.

	 

	* * *

	 

	Намайг сэрэхэд шимшала хөгжмийн эгшиг намджээ.

	— Чи ийм их шуугианд яаж унтаж чадна вэ? гэж ах маань инээмсэглэв. Үнэхээр хажуугийн байшинд бөөн шуугиан гарч эмэгтэй хүн хашхирч байв.

	— Юу болов оо? гэж намайг асуухад,

	— Манай хөрш эхнэрээсээ салж байгаа юм байх аа. Авгай нь хоёр дахь удаагаа хоолныхоо давсыг ихдүүлсэн юм гэнэ ээ! гэхэд би тэсгэлгүй инээд алдав. Өмнөх ширээн дээр миний найзын бичсэн «Хүн ба дэвшил» өгүүллэг хэвтэж байлаа.

	 

	⁂

	Уг номыг “Болор дуран” шалгуураар шүүсэн болно. 
Программтай танилцах бол сурталчилгаа дээр товшиж холбоос руу орно уу.

	⁂

	ӨГЛӨГИЙН ЭЗНИЙ СОНОРТ

	Манай номын санд байгаа бүх номыг та хүссэн үедээ ҮНЭ ТӨЛБӨРгүй авч уншиж болно.
Аливаа ажлыг хийхэд зардал гардаг шиг уг номын санг бүтээхэд багагүй зардал гарч байгаа.
Та улам олон ном ингэж унших хүсэлтэй бол бидний ажлыг дэмжин манай номын санд НОМоор болон МӨНГӨөр хандив өргөж болно.

	Таны хандивласан мөнгө:

	- хэвлэгдсэн номыг цахим хэлбэрт оруулах,

	- цахимд оруулсан номыг ариутган шүүх,

	- цахим технологийн тоног төхөөрөмж авах,

	- цахим номын санг өргөжүүлэх,

	- цахим номын сангийн чиглэлээр судалгаа хийж, сурч байгаа оюутан судлаачийг дэмжихэд зарцуулагдана.

	Хандив өргөх данс 

	"Хаан банк"

	5027 8982 35 (төгрөг) ЦОГТ ОХИН ТЭНГЭР САН

	5027 9685 00 (доллар) Tsogt okhin Tenger san

	Qpay-гээр бол (линк)

	 


1987 онд эрхлэн хэвлүүлсэн “БАН НУТГИЙН МАРТА (арабын өгүүллэгүүд) номын ОРШИЛ

	Дэлхийд 80 гаруй сая араб байдаг бөгөөд тэдгээр нь Өмнөд Ази, Хойд болон Зүүн Хойд Африк, Арабын хойгт голлон амьдардаг ажээ.

	Арабчуудын ихэнх нь Египет, Алжир, Ирак, Ливан, Ливи, Кувейт, Марокко, Саудын арав, Сири, Судан, Сомали, Тунис зэрэг оронд оршин суудаг юм.

	Арабын орнууд нь утга зохиолын түүний дотор аман зохиолын баялаг өв уламжлалтай бөгөөд үлгэр домог, зүйр цэцэн үг, яруу найраг дээр үеэс эхлэн их хөгжин өргөн дэлгэрчээ.

	Харин орчин үеийн утга зохиолд чухал байр эзэлдэг өгүүллэг нэлээд хожуу XIX зууны хоёрдугаар хагаст бий болжээ.

	Арабын өгүүллэгийг араб дахины сонгодог зохиол Европын орнуудын болон оросын зохиолчдын өгүүллэгийн нөлөөгөөр үүсэж хөгжсөн гэж үздэг юм.

	Арабын өгүүллэгийг үүсгэн хөгжүүлэхэд Египетийн зохиолч ах дүү Теймур, Ливаны зохиолч Амин Рейхани, Жубран Халиль Жубран, Михаил Нуайме нарын зэрэг олон мастер их хувь нэмэр оруулжээ.

	Арабын өгүүллэгүүд нь харийн булаан эзлэгчид, нутгийн харгис этгээдүүдийн эсрэг арабын ард түмний хийж байгаа шударга тэмцэл, хүн амын өргөн давхаргыг хамардаг тариачид, ажилчид, зарц нарын амьдралыг тод томруун харуулдаг юм.

	Арабын өгүүллэгүүдийн нэг онцлог нь нийгмийн тэгш бус явдал, олон жилийн уламжлалт хоцрогдсон ёс суртахуун, зан заншил, ялангуяа бүсгүйчүүдийн эрх мэдэлгүй байдал, тэдгээрийн бэрх амьдрал шударга тэмцлийг өргөн дэлгэр үзүүлдэгт оршино.

	Арабын өгүүллэгүүдийг тэмцэл, уянгыг чадамгай хослуулдаг онцлогтой гэж үздэг ажээ.

	Арабын утга зохиолын үндэслэгчийн нэг Жубран Халиль Жубраны зохиол «Бан нутгийн Марта» хэмээх өгүүллэгээр нэрлэсэн энэхүү номд Арабын арван дөрвөн орны сонгодог болон орчин үеийн нэрт 42 зохиолчийн 40 гаруй өгүүллэгийг оруулав.

	 

	Б. Энэбиш



	
“БАН НУТГИЙН МАРТА (арабын өгүүллэгүүд) номын ГАРЧИГ

	 

	АЛЖИР

	Фадил Масуди. МАЛИКА (Орчуулсан Э. Бүрэнхүү)

	Мухаммед Диб. ХҮЛЭЭСЭН НЬ (Орчуулсан Б. Энэбиш)

	Ахмед Аккаш. АРВАН НЭГЭН САРЫН АРВАН НАЙМАН (Орчуулсан Э. Бүрэнхүү)

	Асия Жеббар. ХӨӨГДӨӨГҮЙ (Орчуулсан Ч. Хүлэг)

	ЕГИПЕТ

	Мухаммед Теймур. ШҮГЭЛ (Орчуулсан Э. Бүрэнхүү)

	Нагиб Махфуз. НОЙР (Орчуулсан Н. Ханой)

	Юсуф Ас Сибай. СЭТГЭЛД ТУССАН ГЭГЭЭ (Орчуулсан Н. Банди)

	Абдар-Рахман аль-Хамиси. НАИМА, ГАСЛАН ЗОВЛОН МИНЬ (Орчуулсан Б. Хүрэлбат)

	Мухаммед Абдель Халим Абдалла. ЗАЛУУ ЭЗЭГТЭЙ (Орчуулсан Н. Банди)

	Яхья Ат-Тахир Абдулла. АМТАТ ЖҮРЖИЙН ГУРВАН ТОМ МОД (Орчуулсан Н. Банди)

	Юсуф Аш-Шаруни. ШАРБАТ (Орчуулсан Н. Банди)

	Мухаммед Саид Аль Арьян. АЛЖИР НУТГИЙН ХҮҮ (Орчуулсан Б. Батсайхан)

	 

	 

	ЙЕМЕН

	Майфа Абдур Рахман. ЭЦЭС ТӨГСГӨЛГҮЙ ЗАМ (Орчуулсан Э. Бүрэнхүү)

	 

	 

	ИОРДАН

	Иса ан-Наури. СОХОР НАЙРАГЧ (Орчуулсан Б. Хүрэлбат)

	 

	 

	ИРАК

	Мустафа Салих Карим. БИ ХЭДИЙГ ТӨЛӨХ ВЭ? (Орчуулсан Ч. Хүлэг)

	Мухаррам Мухаммад Амин. АЗМР УУЛАНД ЗУГААЛСАН НЬ (Орчуулсан Ч. Хүлэг)

